
ᓯᑎᐱᕆ 1, 2017 

 

ᒪᓕᒐᓕᐅᖅᑎ ᔮᓂ ᒪᐃᒃ 

ᒥᓂᔅᑕ ᑲᒪᒋᔭᒃᓴᖃᖅᑎᑕᐅᓪᓗᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ ᑎᒥᖁᑖᓂᒃ 

ᓄᓇᕗᑦ ᒐᕙᒪᖓ 

 

ᐱᔾᔪᑎᓕᒃ: ᐅᖅᓱᐊᓗᖕᒥᒃ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ ᐊᑐᖅᑕᐅᕙᒃᑐᒧᑦ ᑮᓇᐅᔭᖁᑎᒋᔭᐅᔪᑦ – 

ᐱᓇᔪᒍᑎᒋᔭᐅᔪᖅ ᐅᑎᖅᑎᑦᑎᓂᕐᒧᑦ ᐊᑭᓕᐅᑕᐅᓇᔭᖅᑐᒥᒃ 

 

ᒪᓕᒃᑐᖃᖅᖢᓂ ᒥᓂᔅᑕᐅᑉ ᖃᓄᐃᓕᐅᖁᓯᒪᔭᖏᓐᓂᒃ ᐅᓪᓗᓕᖅᓯᒪᓪᓗᑎᒃ ᒪᐃ 30, 2014−ᒥᒃ, ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑕ ᑎᒥᖁᑖ (QEC−ᑯᑦ) ᐋᖅᑭᒃᓱᐃᕙᒃᐳᑦ ᖃᓅᓂᐊᕋᓱᒋᔭᐅᔪᓂᒃ ᐊᒥᐊᒃᑯᒋᔭᐅᔪᓂᒃ ᐅᖅᓱᐊᓗᖕᒥᒃ 

ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ ᐊᑐᖅᑕᐅᕙᒃᑐᒧᑦ ᑮᓇᐅᔭᖁᑎᒋᔭᐅᔪᓂ (FSRF−ᓂ). ᒥᓂᔅᑕᐅᑉ ᖃᓄᐃᓕᐅᖁᓯᒪᔭᖓ 

ᐃᒪᐃᑎᑦᑎᔭᕆᐊᖃᖅᐳᖅ, ᑖᒃᑯᐊ QEC−ᑯᑦ ᐱᓇᔪᖁᓪᓗᒋᑦ ᑲᒪᒋᔭᓕᖕᒧᑦ ᒥᓂᔅᑕᒧᑦ ᐅᖅᓱᐊᓗᖕᒥᒃ 

ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒥᒃ ᖃᖓᑐᐃᓐᓇᒃᑯᑦ ᑕᒪᓐᓇ ᐊᒥᐊᒃᑯᒋᔭᖓ FSRF−ᒋᔭᐅᔪᒥ ᓂᕆᐅᒋᔭᐅᒃᐸᑦ 

ᖄᖏᐅᑎᓂᐊᕋᓱᒋᔭᐅᓗᓂ ᐊᑐᖅᑕᐅᓇᔭᖅᑐᓂᒃ $1-ᒥᓕᐊᓂᒃ ᖄᖏᐅᑎᓗᓂ ᑐᖓᐅᑦᑎᓗᓂᓘᓐᓃᑦ ᑕᖅᑮᑦ 6 ᐃᓗᐊᓂ. 

QEC−ᑯᑦ ᒫᓐᓇᒃᑯᑦ ᐅᖅᓱᐊᓗᖕᒧᑦ ᐅᑎᑎᑦᑎᕝᕕᐅᕙᖕᓂᕐᒧᑦ ᐊᑐᖅᐸᒃᑕᖓᑦ 8.23 ᓴᐅᓪᓗᓂ/kWh−ᒧᑦ 

ᐊᑐᕈᓐᓇᐃᓪᓕᓛᖅᑐᖅ, ᑕᒪᓐᓇᓗ ᐱᒋᐊᕐᓗᓂ ᓯᑎᐱᕆ 30, 2017−ᒥ. ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐱᔪᒪᕗ 

ᐊᖏᖅᑕᐅᓇᔭᕐᓂᕐᒥᒃ 5.41 ᓴᓂᒃ/kWh−ᒧᑦ FSRF−ᒧᑦ ᐅᑎᖅᑎᑦᑎᕝᕕᐅᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᒥᒃ ᑕᒪᓐᓇᓗ 

ᐊᑐᓕᕈᒫᖅᖢᓂ ᐅᑐᐱᕆ 1, 2017−ᒥ, ᐊᑐᕈᓐᓇᐃᓪᓕᕝᕕᖃᖅᑎᑕᐅᓪᓗᓂ ᑖᓐᓇ ᒫᕐᓯ 31, 2018−ᒥ.  

 

QEC−ᑯᑦ ᐋᖅᑭᒃᓱᐃᓯᒪᕗᑦ ᓄᑖᙳᕆᐊᖅᓯᒪᔪᓂᒃ ᖃᓅᓂᐊᕋᓱᒋᔭᐅᔪᓂᒃ ᐊᐅᒍᔅᑦ 2017−ᒥᑦ ᒫᕐᓯ 2018−ᒧᑦ ᑕᒪᓐᓇ 

ᑐᙵᕕᖃᖅᑎᑕᐅᓪᓗᓂ ᐅᓪᓗᒥᒧᑦ ᐊᖑᒻᒪᑎᓛᕐᓄᑦ ᐅᖅᓱᐊᓘᑉ ᐊᑭᖏᓐᓄᑦ ᑐᓴᖅᑕᐅᔪᒃᓴᓄᑦ ᒪᓂᒪᑎᑕᐅᔪᓄᑦ. ᑕᒪᓐᓇ 

ᖃᓅᓂᐊᕋᓱᒋᔭᐅᔪᖅ ᓇᓗᓇᐃᖅᓯᕗᖅ ᐅᑎᖅᑎᑦᑎᕝᕕᐅᔪᖃᖃᑦᑕᙱᑉᐸᑦ ᐊᑭᑐᓗᐊᖅᑎᑦᑎᙱᔾᔪᑕᐅᔪᒥᒃ ᓂᕆᐅᒋᔭᐅᔪᖅ 

ᐊᒥᐊᒃᑯᒋᓇᔭᖅᑕᖓ ᑖᒃᑯᓇᓂ ᑮᓇᐅᔭᖁᑎᒋᔭᐅᔪᓂ ᒫᕐᓯ 31, 2018−ᒥ ᐃᒪᓐᓇᐸᓗᖕᓂᒃ, $5.3 ᒥᓕᐊᓂᒃ 

ᐊᑭᓕᒃᓴᖃᕋᔭᖅᐳᑦ QEC−ᑯᑦ ᐊᑐᖅᑎᖁᑎᒋᔭᒥᓄᑦ.  

 

ᐃᓚᓕᐅᔾᔭᐅᓯᒪᔪᖅᑕᖃᖅᐳᖅ ᖃᖓᒃᑰᕋᔭᕐᓂᕐᓂᒃ ᓇᓗᓇᐃᔭᐃᔪᓂᒃ ᖃᓅᓂᐊᕋᓱᒋᔭᐅᔪᓂᒃ ᑕᖅᑭᑕᒫᑦ 

ᐊᒥᐊᒃᑯᒋᔭᐅᓇᔭᖅᑐᓂᒃ FSRF−ᒋᔭᐅᔪᒥ ᒫᕐᓯ 31, 2018−ᒧᑦ ᑎᑭᓪᓗᒍ ᓇᓗᓇᐃᔭᐃᕝᕕᐅᑦᑎᐊᖅᖢᓂᓗ 

ᖃᔅᓯᐅᓇᔭᕐᓂᖓᓂᒃ ᐊᑐᖅᑕᐅᔪᒪᔫᑉ ᐅᑎᖅᑎᑦᑎᓂᕐᒧᑦ ᐊᑭᑐᓗᐊᕈᑕᐅᓇᔭᙱᑦᑑᑉ. ᖃᖓᒃᑰᕋᔭᕐᓂᖏᑦ 

ᑐᙵᕕᖃᖅᑎᑕᐅᕗᑦ ᐅᑯᓇᙵᑦ ᑐᓴᖅᑕᐅᔪᒃᓴᓂᑦ ᖃᓅᓂᐊᕋᓱᒋᔭᐅᓯᒪᔪᓂᓪᓗ: 

 

1. ᐊᖏᓈᖅᑕᐅᓗᑎᒃ ᐅᖅᓱᐊᓗᐃᑦ ᐊᖏᓂᕆᔭᖏᑦ ᐊᑭᖏᓪᓗ: ᐊᑐᖅᑕᐅᖅᑳᖅᓯᒪᔪᑦ ᐊᖏᓈᖅᑕᐅᓪᓗᓂ 

ᐅᖅᓱᐅᓗᒃ ᑐᓂᐅᖅᑲᐅᑕᐅᓚᐅᕐᓂᖓᑕ ᐊᖏᓂᕆᔭᖏᑦ ᐃᓱᖃᕐᓗᒍ 2017−ᒧᑦ ᖃᓅᓂᐊᕋᓱᒋᔭᐅᓯᒪᔪᓪᓗ 

ᐊᖏᓈᖅᑕᐅᓗᓂ ᐅᖅᓱᐊᓗᖕᒥᒃ ᑐᓂᓯᓇᔭᕐᓃᑦ ᐊᒥᐊᒃᑯᒋᔭᖓᓄᑦ 2017−ᒧᑦ ᑐᙵᕕᖃᖅᑎᑕᐅᓪᓗᓂ 2016−ᒥ 

ᐅᖅᓱᐅᓗᖕᒥᒃ ᑐᓂᐅᖅᑲᐃᓂᐅᓪᓚᑦᑖᓚᐅᖅᓯᒪᔪᓄᑦ. ᐊᖏᓈᖅᑕᐅᓪᓗᓂ ᐅᖅᓱᐊᓗᒃᑖᖅᑎᑦᑎᓂᕐᒧᑦ 

ᖃᓅᓂᐊᕋᓱᒋᔭᐅᓯᒪᔪᑦ ᐊᑭᖏᑦ ᑐᙵᕕᖃᖅᑎᑕᐅᕗᑦ ᑐᓴᖅᑕᐅᔪᒃᓴᓂᒃ ᐱᑎᑕᐅᔪᓂᑦ ᐅᖅᓱᐊᓗᓕᕆᔨᒃᑯᓐᓂᑦ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂᑦ (C&GS−ᑯᓐᓂᑦ) ᓄᓇᕗᑦ ᒐᕙᒪᒃᑯᖏᓐᓂᑦ. 

2. ᐊᑐᖅᑕᐅᖁᔭᐅᓯᒪᔪᑦ ᐅᖅᓱᐊᓗᐃᑦ ᐊᑭᖏᑦ: ᓯᕗᓪᓕᖅᐹᖅᓯᐅᑏᑦ ᐊᑐᖅᑕᐅᖁᔭᐅᔭᐅᓯᒪᔪᓂᑦ 

ᐊᑐᖅᑕᐅᓪᓚᑦᑖᓚᐅᖅᑐᑦ ᐅᖅᓱᐃᓗᐃᑦ ᐊᑭᖏᓐᓄᑦ ᔪᓚᐃ 2017−ᒧᑦ ᑎᑭᓪᓗᒍ ᑐᙵᕕᖃᖅᑎᑕᐅᓪᓗᑎᒃ ᐊᑭᓄᑦ 

ᐊᑐᓕᖅᑎᑕᐅᓚᐅᖅᓯᒪᔪᓄᑦ ᔭᓄᐊᕆ 30, 2017−ᒥ ᓇᓗᓇᐃᖅᑕᐅᓚᐅᖅᓯᒪᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓂᑦ. 

ᐊᓯᔾᔨᖅᑐᖃᔾᔮᕋᓱᒋᔭᐅᙱᑦᑐᖅ ᐊᑐᖅᑕᐅᖁᔭᐅᓯᒪᔪᒧᑦ ᐅᖅᓱᐊᓗᐃᑦ ᐊᑭᖏᓐᓄᑦ ᐊᑐᖅᑕᐅᓂᐊᕋᓱᒋᔭᐅᔪᓄᑦ 

ᑕᖅᑭᓄᑦ ᐊᐅᒍᔅᑦ 2017−ᒥ ᒫᕐᓯ 2018−ᖑᕋᓱᖕᓂᖓᓂ.  

3. ᐅᖅᓱᐊᓗᐃᑦ ᓈᓴᖅᑕᐅᓂᖏᑦ: ᖃᓅᓂᐊᕋᓱᒋᔭᐅᓯᒪᔪᑦ ᐅᖅᓱᐃᓗᐃᑦ ᐊᑭᖏᑦ ᐊᒃᑐᐊᓂᖃᖅᐳᑦ 

ᐅᖁᒪᐃᓐᓂᕐᓂᐊᖅᑕᐅᓯᒪᔪᓄᑦ ᐊᑐᖅᑕᐅᒐᔪᒃᐸᒃᑐᒧᑦ ᐅᖅᓱᐊᓗᐃᑦ ᐊᑭᖏᓐᓄᑦ ᑕᒪᓐᓇ ᑐᙵᕕᖃᖅᑎᑕᐅᓪᓗᓂ 

ᐅᖅᓱᐃᓗᐃᑦ ᓈᓴᖅᑕᐅᓂᖏᓐᓄᑦ ᑲᑎᑕᐅᓯᒪᔪᓄᓪᓗ ᐊᖏᔪᖅ ᐅᖅᓱᐊᓗᒃ ᐊᑐᖅᑕᐅᖁᔭᐅᓯᒪᔪᓄᓪᓗ 

ᐅᖅᓱᐊᓗᒃᑖᖅᑎᑦᑎᓂᐅᓯᒪᔪᐃᑦ. 

4. ᓂᐅᕐᕈᑎᖃᕐᓂᖅ ᐊᑐᖅᑕᐅᕙᖕᓂᖓᓄᓪᓗ: ᓯᕗᓪᓕᖅᐹᖅᓯᐅᑏᑦ ᐊᑐᖅᑕᐅᓪᓚᑦᑖᓚᐅᖅᑐᑦ ᔪᓚᐃ 2017−ᒧᑦ 

ᐊᒻᒪᓗ ᐊᑐᖅᑕᐅᓪᓚᑦᑖᓚᐅᕐᓂᖓᓄᑦ ᓂᐅᕐᕈᑎᖃᕐᓂᕐᒧᓪᓗ ᖃᓅᓂᐊᕋᓱᒋᔭᐅᓯᒪᔪᑦ. 

 

ᐊᔾᔨᒋᙱᓐᓂᕆᔭᖓ ᖃᓅᓂᐊᕋᓱᒋᔭᐅᓯᒪᓂᖓᑕ ᐅᖅᓱᐊᓗᐃᑦ ᐊᑭᖏᑕ ᐅᖅᓱᐊᓗᐃᓪᓗ ᐊᑭᖏᑦ ᐊᖏᖅᑕᐅᓚᐅᖅᓯᒪᔪᑦ 

2014/15−ᒧᑦ ᑭᒃᑯᑐᐃᓐᓇᓄᑦ ᐊᑭᒋᑎᑕᐅᓂᐊᕐᓂᖓᑕ ᐱᓇᔪᒍᑕᐅᔪᖅ ᐊᑐᖅᑕᐅᕙᒃᐳᖅ ᖃᔅᓯᐅᑎᑕᐅᓂᐊᕐᓂᖓᓄᑦ 

ᐊᑭᓕᒃᓴᖅᑖᕆᑎᑕᐅᓂᐊᖅᑐᓄᑦ ᑮᓇᐅᔭᖅᑖᕆᔭᐅᓂᐊᖅᑐᓄᓪᓘᓐᓃᑦ FSRF−ᑯᓐᓄᑦ ᑕᖅᑭᑕᒫᑦ.  

 

ᐊᓯᔾᔨᕐᓂᕆᔭᖓ ᐅᑎᖅᑎᑦᑎᕝᕕᐅᓂᕐᒧᑦ ᐊᑐᖅᑕᐅᓇᔭᖅᑑᑉ ᑕᐃᒪᐃᔾᔪᑎᖃᓪᓗᐊᑕᖅᓯᒪᕗᖅ ᐱᔭᕇᖅᑕᐅᓯᒪᓂᖓᓄᑦ 

ᐅᑎᖅᑎᑦᑎᕝᕕᐅᓯᒪᓂᐅᑉ ᐃᖃᓗᖕᓂ, ᐊᑐᖅᑕᐅᖁᔭᐅᓯᒪᔪᒧᑦ ᐅᖅᓱᐊᓗᐃᑦ ᐊᑭᖏᓐᓄᑦ ᐋᖅᑭᒋᐊᖅᑕᐅᔫᑉ ᑕᒪᓐᓇᓗ 

ᐃᓚᓕᐅᔾᔭᐅᓯᒪᓚᐅᖅᓯᒪᓪᓗᓂ ᒫᓐᓇ ᐊᑐᖅᑕᐅᔪᒧᑦ ᐅᖅᓱᐊᓘᑉ ᐊᑭᑐᓗᐊᖅᑕᐃᓕᒪᔾᔪᑎᖓᓄᑦ, ᑕᒪᓐᓇ 

ᐃᓚᓕᐅᔾᔭᐅᓯᒪᓪᓗᓂ ᐊᒃᑐᖅᓯᓂᕆᓇᔭᑕᖓ ᐅᑎᖅᑎᑦᑎᓂᐊᕐᓗᓂ ᐋᖅᑭᒋᐊᕈᑖᓂᒃ $1.06 ᒥᓕᐊᓂᒃ ᓯᑎᐱᕆ 30, 2017 

ᐃᓱᓕᓯᒪᓕᖅᐸᑦ]. ᒫᓐᓇ ᐊᑐᖅᑕᐅᔪᖅ ᐱᓇᔫᑎᒋᔭᐅᔪᖅ ᐊᒃᑐᐊᓂᖃᕆᕗᖅᑕᐅᖅ ᐊᒃᑐᖅᓯᓂᕆᔭᖓᓂᒃ ᓂᕆᐅᒋᔭᐅᔫᑉ 

ᐅᓄᖅᓯᒋᐊᕋᔭᕐᓂᖓᑕ 2017−ᒥ ᐊᖏᓈᖅᓯᒪᓪᓗᑎᒃ ᐅᖅᓱᐊᓘᑉ ᐊᑭᖏᓐᓄᑦ, ᑕᐅᑐᒃᖢᒋᑦ 2016−ᒥ ᐊᑭᒋᔭᐅᓚᐅᖅᓯᒪᔪᑦ.  

 

ᐊᑐᖅᑕᐅᔪᒪᓇᔭᖅᑐᖅ ᐅᑎᖅᑎᑦᑎᓂᕐᒧᑦ ᐊᑭᑐᓗᐊᖅᑕᐃᓕᒪᔾᔪᑎ 5.41 ᓴᐅᓪᓗᓂ/kWh−ᒧᑦ ᖃᔅᓯᐅᓂᕆᓇᔭᖅᑕᖓ 

ᖃᐅᔨᔭᐅᓚᐅᖅᐳᖅ ᑐᕌᕆᔭᖃᖅᑎᑕᐅᓪᓗᓂ ᔨᕉᓂᐊᓕᖅᑎᑕᐅᓪᓗᓂ ᑖᒃᑯᓇᓂ ᑮᓇᐅᔭᖁᑎᒋᔭᐅᔪᓂ ᒫᕐᓯ 31, 2018 

ᑎᑭᓪᓗᒍ, ᑕᒪᓐᓇ ᑐᙵᕕᖃᖅᑎᑕᐅᓪᓗᓂ ᐊᑭᑐᓗᐊᖅᑎᑦᑎᑦᑕᐃᓕᒪᔾᔪᑎᒧᑦ ᐊᑐᖅᑕᐅᓕᓚᐅᖅᑐᒧᑦ ᐅᑐᐱᒐᕆ 1, 

2017−ᒥ. QEC−ᑯᑦ ᐱᔪᒪᓂᖃᖅᐳᑦ ᐅᑎᖅᑎᑦᑎᕝᕕᐅᓇᔭᕐᓂᕐᒧᑦ ᐊᑐᖅᑕᐅᓇᔭᖅᑐᒥᒃ, ᑖᓐᓇᓗ ᐃᓱᓕᓐᓇᔭᖅᖢᓂ ᒫᕐᓯ 31, 

2018−ᒥ.  

 

ᓂᕆᐅᒋᔭᐅᔪᖅ ᐅᖅᓱᐊᓗᖕᒧᑦ ᐊᑭᑐᓗᐊᖅᑎᑦᑕᐃᓕᒪᓂᕐᒧᑦ ᐊᑐᖅᑕᐅᓇᔭᖅᑐᖅ $39.75−ᐸᓘᕗᖅ ᑕᖅᑭᒧᑦ ᐊᑕᐅᓯᕐᒧᑦ 

(ᑖᓐᓇ ᐃᓚᓯᒪᔪᖅ GST−ᖓᓂᒃ) ᒐᕙᒪᒃᑯᓐᓂᕐᒥᐅᑕᐅᙱᑦᑐᓄᑦ ᐊᖏᕐᕋᓕᖕᓄᑦ ᐊᑐᖅᑎᐅᕙᒃᑐᓄᑦ ᐊᑐᖅᑐᓄᑦ 700 

kWh−ᓂᒃ/ᑕᖅᑭᒥ, ᑕᐅᑐᒃᖢᒍ ᒫᓐᓇ ᐊᑐᖅᑕᐅᖃᑦᑕᖅᑐᖅ ᑐᓐᓂᖅᑯᑕᐅᕙᒃᑐᖅ $60.5−ᖑᓪᓗᓂ ᑕᖅᑭᑕᒫᑦ 

ᐊᑐᖅᑐᖃᖅᖢᓂ ᒫᓐᓇ ᐱᑕᖃᖅᐸᒌᖅᑐᒥᒃ ᐊᑭᑐᓗᐊᔾᔭᐃᒃᑯᑎᒥᒃ. ᐊᒃᑐᖅᓯᓂᕆᓇᔭᖅᑕᖓ ᐊᓯᔾᔨᖅᑕᐅᓂᖓᑕ ᑕᒪᑐᖓ 

ᐊᑭᓗᑐᐊᖅᑕᐃᓕᒪᔾᔪᑎᐅᑉ $20.74−ᖑᕗᖅ ᐅᓄᖅᓯᒋᐊᕐᓂᕆᔭᖓ ᑕᖅᑭᑕᒫᑦ ᐊᑭᓕᖅᓱᕆᐊᖃᖅᐸᒃᑐᓄᑦ ᐊᑐᖅᑎᒧᑦ 

ᐊᑐᖅᑐᒧᑦ 700 kWh−ᓂᑦ ᑕᖅᑭᑕᒫᑦ. 

 

ᑭᖑᓪᓕᖅᐹᕆᓗᒍ ᐅᓇ, QEC−ᑯᑦ ᐃᒃᐱᒋᔭᖃᑦᑎᐊᖅᖢᑎᒃ ᒥᓂᔅᑕᒥᑦ ᐊᖏᖅᑕᐅᖁᔨᓪᓗᑎᒃ 5.41 ᓴᓂᒃ/kWh−ᒧᑦ 

FSRF−ᒧᑦ ᐅᑎᖅᑎᑦᑎᕝᕕᐅᓂᕐᒧᑦ ᐊᑭᑐᓗᐊᖅᑕᐃᓕᒪᔾᔪᑎᒧᑦ ᐅᑐᐱᕆ 1, 2017−ᒥᑦ ᒫᕐᓯ 31, 2018−ᒧᑦ. 

ᐊᒻᒪᓗᑦᑕᐅᖅ, QEC−ᑯᑦ ᐱᔪᒪᓂᖃᖅᐳᑦ ᐅᑎᖅᑎᑕᒃᓴᐅᔪᒥᒃ ᐅᑎᖅᑎᑦᑎᕝᕕᐅᓇᔭᕐᓂᕐᒧᑦ ᐊᑭᑐᓗᐊᔾᔭᐃᒃᑯᑎᒥᒃ 5.41 

ᓴᐅᓪᓗᓂ ᐊᑕᐅᓯᕐᒧᑦ kWh−ᒧᑦ, ᑕᒪᓐᓇᓗ ᐊᑐᓕᖁᔭᐅᓪᓗᓂ ᐊᑐᓕᖅᑎᑕᐅᓗᓂ ᐅᑐᐱᕆ 1, 2017−ᒥ, ᑕᒪᓐᓇ 

ᕿᒥᒃᕈᐊᖅᑕᐅᕙᓪᓕᐊᓂᖓᓂ ᐊᖏᖅᑎᑕᐅᓇᓱᖕᓂᖓᓂᓗ. 

 

ᐃᒃᐱᒋᔭᖃᑦᑎᐊᖅᖢᓂ ᐆᒪᙵᑦ ᓴᖅᑭᑎᑕᐅᔪᖅ,  

 

 

 

ᐳᕉᓅ ᐱᕆᐅᕋ 

ᐊᖓᔪᖅᑳᖅ ᐊᐅᓚᑦᑎᔨᓪᓕᐊᑕᐅᓪᓗᓂᓗ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ ᑎᒥᖁᑖ 

 

 


